
SAOPĆENJE ZA JAVNOST 

 
Uspjeh Baleta Plavo 

 
Narodno pozorište Sarajevo bilo je, sinoć, poprište izuzetnog 

umjetničkog doživljaja. 

Pred prepunim gledalištem Kuće na Obali izvedena je nova 
baletna premijera Plavo, u koreografiji Keith-Derrick Randolph. 

Scenografiju za ovu predstavu napravila je Marijela Margeta-
Hašimbegović, a kostimografiju Amna Kunovac-Zekić. 

Publika je uživala u, za naše prilike, neobičnoj koreografskoj 
postavci i kreaciji, a punoći doživljaja doprinijele su kreacije 

Ekaterine Vereshchagine, Belme Čećo, Jovane Milosavljević, 
Mihaila Matescua i drugih... 

Ovo je bila predstava za sva čula, jer je likovni i muzički 
ugoĎaj, imao korespondenciju sa tjelesnošću, datom na način 

europski, na način prvoklasnog baletnog teatra, a ne tek i 
samo baletne predstave. 

Punoća teatarskog akta pokazala je da je angažman Keith-
Derrick Randolpha   bio pun pogodak Direkcije sarajevskog 

Baleta i Direkcije Narodnog pozorišta Sarajevo. 

Ovoj, po mnogo čemu značajnoj predstavi sarajevskog Baleta, 
prisustvovali su i brojne strane diplomate, a primjetna je bila i 

„koncentracija” kritičara izvan Bosne i Hercegovine, meĎu 
kojima se našla i glavna urednica Orkestre, jedinog ozbiljnog 

časopisa za baletnu umjetnost, na teritoriji jugoistočne 
Europe. 

Baletom Plavo, Kuća na Obali, namjerava napraviti niz 
gostovanja u zemlji i inozemstvu, a posebno je značajno da su 

već neki vodeći inozemni teatri u oblasti baleta pokazali 
interesovanje za ovu predstavu sarajevskog Baleta. 

